
	                              PRIJEDLOG



Broj: 02-04-881/20-AP-2
Datum: 16.03.2020. godine

Na osnovu člana 9. stav (5) Zakona o ministarskim, vladinim i drugim imenovanjima Federacije Bosne i Hercegovine („Službene novine Federacije Bosne i Hercegovine“, broj: 13/03, 34/03 i 65/13) i člana 25. Statuta Općine Zavidovići (“Službeni glasnik Općine Zavidovići”, broj: 5/08 i 5a/08), Općinsko vijeće Općine Zavidovići  na __. sjednici održanoj dana __.__.2020. godine, donijelo je
O D L U K U
o dopuni Odluke o standardima i kriterijima za imenovanje u Upravni odbor Javne ustanove „Dom zdravlja“ Zavidovići

Član 1.

U članu 4. Odluke o standardima i kriterijima za imenovanje u Upravni odbor Javne ustanove „Dom zdravlja“ Zavidovići („Službeni glasnik Općine Zavidovići“, broj: 4/2012 i 2/2015), iza teksta „Odluku o raspisivanju javnog oglasa za popunu upražnjenih pozicija iz člana 2. predmetne Odluke“ dodaju se riječi 

„predsjednika i jednog člana Upravnog odbora,“ a ostali dio teksta ostaje nepromijenjen i navedeni član glasi:

 „Odluku o raspisivanju javnog oglasa za popunu upražnjenih pozicija iz člana 2. predmetne Odluke, predsjednika i jednog člana Upravnog odbora, donosi Općinski načelnik na prijedlog Službe za upravu društvenih djelatnosti i opće uprave, u skladu sa Zakonom o ministarskim, vladinim i drugim imenovanjima.“   

U članu 4. Odluke o standardima i kriterijima za imenovanje u Upravni odbor Javne ustanove „Dom zdravlja“ Zavidovići („Službeni glasnik Općine Zavidovići“, broj: 4/2012 i 2/2015), iza stava (1) dodaje se stav (2) koji glasi:

 „Ministarstvo zdravstva provodi komletan postupak izbora svog predstavnika u upravni odbor (raspisuje javni oglas i imenuje komisiju za izbor koja provodi proceduru javnog oglasa), te ime izabranog predstavnika Ministarstva zdravstva za poziciju člana upravnog odbora zdravstvene ustanove dostavlja nadležnim općinskim organima, kako bi se navedeno lice uvrstilo u akt o konačnom imenovanju upravnog odbora koje vrši Općinsko vijeće“.


Član 2. 

U članu 5. Odluke o standardima i kriterijima za imenovanje u Upravni odbor Javne ustanove „Dom zdravlja“ Zavidovići („Službeni glasnik Općine Zavidovići“, broj: 4/2012 i 2/2015) iza teksta „Za sprovođenje postupka imenovanja na upražnjene pozicije“ dodaju se riječi 

„predsjednika i jednog člana Upravnog odbora“, a ostali dio teksta ostaje nepromijenjen i navedeni član glasi:

„Za sprovođenje postupka imenovanja na upražnjene pozicije predsjednika i jednog člana u regulirane organe utvrđene članom 2. ove Odluke, imenuje se Komisija za izbor. 

Komisiju za izbor imenuje Općinski načelnik.

Komisija za izbor se sastoji od pet (5) članova, a imenuje se u skladu sa kriterijima utvrđenim članom 9. Zakona o ministarskim, vladinim i drugim imenovanjima.

Komisija za izbor u okviru svojih nadležnosti:

· vrši pregled prijava kandidata,

· sastavlja listu s užim izborom najboljih kandidata koji ispunjavaju kriterije za imenovanje,

· provodi intervju sa svim kadidatima koji su ušli u uži izbor,

· dostavlja potrebne obrasce kandidatima koji su ušli u uži izbor,

· dostavlja Općinskom načelniku putem prismene preporuke rang-listu uspješnih kandidata, na dalje razmatranje,

· vrši i druge poslove koji proizilaze iz Zakona i ove Odluke.

Član 3.

U članu 6. stav (1) alineja 1. Odluke o standardima i kriterijima za imenovanje u Upravni odbor Javne ustanove „Dom zdravlja“ Zavidovići („Službeni glasnik Općine Zavidovići“, broj: 4/2012 i 2/2015) iza zareza dodaje se „za poziciju predsjednika upravnog odbora“, a ostali dio teksta ostaje nepromijenjen i navedeni član glasi:

„Upravni odbor zadravstvene ustanove ima tri člana i čine ga predstavnici:

· osnivača – jedan (1) član, za poziciju predsjednika upravnog odbora,
· stručni radnik zdravstvene ustanove – jedan (1) član,
· kantonalnog ministarstva – jedan (1) član.

Član 4.

Ova Odluka stupa na snagu prvi naredni dan od dana objavljivanja u  „Službenom glasniku Općine Zavidovići“. 

                                                                                                 PREDSJEDAVAJUĆI

                                                                                                 OPĆINSKOG VIJEĆA

                                                                                                   Redžo Seferović s.r.

O B R A Z L O Ž E N J E
PRAVNI OSNOV DONOŠENJA ODLUKE:
U članu 9. stav (5) Zakona o ministarskim, vladinim i drugim imenovanjima Federacije BiH („Službene novine Federacije BiH“, broj: 12/03, 34/03 i 65/13) je propisano:


5.  Ako je u zakonu ili statutu propisano da i drugi organ ima ovlaštenje za imenovanje svojih predstavnika u regulirani organ, tada odgovorni javni službenik tog organa imenuje svoju komisiju za izbor za one predstavnike za koje je nadležan i provodi postupak u skladu sa ovim zakonom.

U članu 64. stav (5) Zakona o zdravstvenoj zaštiti („Službene novine FBiH“, broj: 46/10 i 75/13) je propisano:

Upravni odbor zadravstvene ustanove u svojini opštine ima tri člana i čine ga predstavnici:

. osnivača – jedan član,
. stručnih radnika zdravstvene ustanove – jedan član,
. kantonalnog ministarstva – jedan član. 

U članu 64. stav (8) Zakona o zdravstvenoj zaštiti („Službene novine FbiH“, broj: 46/10 i 75/13) je propisano:

Predsjednika i članove upravnog odbora zdravstvene ustanove iz stava (5) ovog člana 

imenuje i razrješava Općinsko vijeće, na prijedlog Općinskog načelnika.

U dopisu Ministarstva zdravstva Zeničko-dobojskog kantona, broj: 11-37-5501/19 od 

03.04.2019. godine navodi se da se u skladu sa članom 9. stav (5) Zakona o ministarskim, vladinim i drugim imenovanjima FBiH, a u vezi sa članom 64. stav (5) Zakona o zdravstvenoj zaštiti, Ministarstvo zdravstva provodi kompletan postupak izbora svog predstavnika u upravni odbor (raspisuje javni oglas i imenuje komisiju za izbor koja provodi proceduru javnog oglasa), te ime izabranog predstavnika Ministarstva zdravstva za poziciju člana upravnog odbora zdravstvene ustanove dostavlja nadležnim općinskim organima, kako bi se navedeno lice uvrstilo u akt o konačnom imenovanju upravnog odbora koje vrši Općinsko vijeće.

RAZLOZI ZA DONOŠENJE ODLUKE

U članu 4. Odluke o standardima i kriterijima za imenovanje u Upravni odbor Javne ustanove „Dom zdravlja“ Zavidovići („Službeni glasnik Općine Zavidovići“, broj: 4/2012 i 2/2015) propisano je da Odluku o raspisivanju javnog oglasa za popunu upražnjenih pozicija iz člana 2. predmetne Odluke donosi Općinski načelnik na prijedlog Službe za upravu društvenih djelatnosti i opću upravu, u skladu sa Zakonom o ministarskim, vladinim i drugim imenovanjima. Međutim, navedenom Odlukom nije utvrđeno da Ministarstvo zdravstva provodi kompletan postupak izbora svog predstavnika u upravni odbor (raspisuje javni oglas i imenuje komisiju za izbor koja provodi proceduru javnog oglasa), te ime izabranog predstavnika Ministarstva zdravstva za poziciju člana upravnog odbora zdravstvene ustanove dostavlja nadležnim općinskim organima, kako bi se navedeno lice uvrstilo u akt o konačnom imenovanju upravnog odbora koje vrši Općinsko vijeće, a što je utvrđeno članom 9. stav (5) Zakona o ministarskim, vladinim i drugim imenovanjima FBiH. 
Zbog navedenog se predlaže donošenje ove Odluke kojom se vrši dopuna člana 4., 

5.  i 6. Odluke o Standardima i kriterijima za imenovanje u Upravni odbor Javne ustanove „Dom zdravlja“ Zavidovići („Službeni glasnik općine Zavidovići“, broj: 4/2012 i 2/2015).

Obzirom da se ne radi o složenoj i obimnoj Odluci, predlaže se njezino donošenje po skraćenom postupku u skladu sa članom 130. Poslovnika o radu Općinskog vijeća Zavidovići („Službeni glasnik Općine Zavidovići“, broj: 7/2014 i 9/2014).

ODREDBE KOJE SE MIJENJAJU

                                                    Član 4.

„Odluku o raspisivanju javnog oglasa za popunu upražnjenih pozicija iz člana 2. predmetne Odluke, predsjednika i jednog člana Upravnog odbora, donosi Općinski načelnik na prijedlog Službe za upravu društvenih djelatnosti i opću upravu, u skladu sa Zakonom o ministarskim, vladinim i drugim imenovanjima.  

 Ministarstvo zdravstva provodi komletan postupak izbora svog predstavnika u upravni odbor (raspisuje javni oglas i imenuje komisiju za izbor koja provodi proceduru javnog oglasa), te ime izabranog predstavnika Ministarstva zdravstva za poziciju člana upravnog odbora zdravstvene ustanove dostavlja nadležnim općinskim organima, kako bi se navedeno lice uvrstilo u akt o konačnom imenovanju upravnog odbora koje vrši Općinsko vijeće“.


Član 5.

„Za sprovođenje postupka imenovanja na upražnjene pozicije predsjednika i jednog člana u regulirane organe utvrđene članom 2. ove Odluke, imenuje se Komisija za izbor. 

Komisiju za izbor imenuje Općinski načelnik.

Komisija za izbor se sastoji od pet (5) članova, a imenuje se u skladu sa kriterijima utvrđenim članom 9. Zakona o ministarskim, vladinim i drugim imenovanjima.

Komisija za izbor u okviru svojih nadležnosti:

· vrši pregled prijava kandidata,

· sastavlja listu s užim izborom najboljih kandidata koji ispunjavaju kriterije za imenovanje,

· provodi intervju sa svim kadidatima koji su ušli u uži izbor,

· dostavlja potrebne obrasce kandidatima koji su ušli u uži izbor,

· dostavlja Općinskom načelniku putem pismene preporuke rang-listu uspješnih kandidata, na dalje razmatranje,

· vrši i druge poslove koji proizilaze iz Zakona i ove Odluke.


Član 6.

Upravni odbor zadravstvene ustanove ima tri člana i čine ga predstavnici:

· osnivača – jedan (1) član, za poziciju predsjednika upravnog odbora,
· stručni radnik zdravstvene ustanove – jedan (1) član,
· kantonalnog ministarstva – jedan (1) član.
FINANSIJSKA SREDSTVA POTREBNA ZA SPROVOĐENJE ODLUKE

Za sprovođenje ove Odluke neće biti potrebno planirati određena sredstva u Budžetu općine Zavidovići za 2020. godinu.


                                                             

                   OPĆINSKI NAČELNIK
 

                                                                               

         mr. sci. Hašim Mujanović
Obradila: __________________ 
                  (Nadina Mehinagić) 

Kontrolisao: _______________
                   (Idriz Alihodžić)
                 Općina Zavidovići, Ulica Safvet-bega Bašagića broj 9, 72220 Zavidovići

Telefon:  032/206-780 info, fax: 032/206-706, www.zavidovici.ba,  opzdici@bih.net.ba, opcina.zavidovici@zavidovici.ba

